
ᑭᓇ 
ᐅᓇ ᓱᕈᓯᕐᓄᑦ ᑐᕌᖓᔪᖅ ᐅᑭᐅᖃᖅᑐᓄᑦ 4−ᒥᑦ 9−ᒧᑦ. ᐊᐅᓚᑕᐅᓪᓗᓂ ᐸᐅᒃᑑᑎᒃᑯᓐᓄᑦ ᐊᒻᒪ 
ᐊᑦᑕᕐᓇᖏᑦᑐᒦᖁᓪᓗᑎ ᖃᕆᑕᐅᔭᒃᑯᑦ ᐱᑐᒃᓯᒪᑎᓪᓗᑎᑦ.

ᑭᓱ
ᑕᑯᓂᐊᖅᑐᑎᑦ ᑕᕝᕙᓂ ᑐᓴᒐᒃᓴᓂᒃ ᐅᖃᖅᓯᒪᔪᓂᒃ ᖃᓄᖅ ᐊᑦᑕᕐᓇᖏᑦᑐᒦᑦᑐᓐᓇᕐᒪᖔᖅᐱᑦ 
ᖃᕆᑕᐅᔭᒃᑯᑦ ᐱᑐᒡᕕᖕᒥ. 

ᖃᖓ ᓇᓂᓗ
ᖃᕆᑕᐅᔭᖅ ᒪᑐᐃᖓᔪᖅ. ᓱᕐᓗ ᐃᒪᕕᒃᑎᑐᑦ. ᓇᓗᓇᖃᑦᑕᕐᒪᑦ ᑭᓱᑐᐃᓐᓇᖅ ᖃᕆᑕᐅᔭᒃᑯᑦ ᐱᑐᒡᕕᖕᒥ 
ᑕᑯᒃᓴᐅᔪᖅ ᖃᖓᒃᑯᑦ ᓴᓇᔭᐅᓐᓂᕐᒪᖔᑦ ᐊᒻᒪ ᓇᑭᓐᖓᔭᐅᖕᒪᖔᑦ ᓴᓇᔪᕕᓂᖅ. ᐅᓇ ᖃᕆᑕᐅᔭᒃᑯᑦ 
ᐱᑐᒡᕕᖁᑎᒋᔭᐅᔪᖅ ᑎᒥᖁᑎᒋᔭᐅᔪᓄᑦ ᑲᓇᑕᒥ ᑕᐃᔭᐅᔪᓄᑦ ᐸᐅᒃᑑᑎᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᓇᑕᒥ. ᐅᓇᓗ ᐱᓕᕆᐊᖑᔪᖅ ᑕᐃᔭᐅᓪᓗᓂ ᖁᕕᐊᓱᒃᑐᖓ ᐱᔾᔪᑎᒋᓪᓗᒍ ᐊᑦᑕᕐᓇᖏᑦᑐᒦᒃᑲᒪ 
— ᐱᓕᕆᔭᐅᓂᖓ 2. ᐅᑯᐊ ᒪᒃᐱᒐᑦ ᓴᓇᔭᐅᓚᐅᖅᓯᒪᔪᑦ ᐊᕐᕌᒍᐊᓂ 2014.

ᖃᓄᐃᒻᒪᑦ
ᖃᕆᑕᐅᔭᖅ ᐅᖓᓯᒌᒃᑐᓂᒃ ᐱᑐᒃᑎᑦᑎᖃᑦᑕᖅᑐᖅ ᑭᓇᒃᑯᑐᐃᓐᓇᕐᓂᒃ ᐊᒻᒪ ᐃᓱᒪᒋᔭᐅᔪᓂᒃ.  
ᐃᓚᖏᑦ ᐱᐅᓪᓗᑎᒃ ᐃᓚᖏᓪᓗ ᐱᐅᖏᑦᑑᓪᓗᑎᒃ, ᐊᒻᒪ ᐃᓱᒪᒋᔭᐅᔪᑦ ᐱᐅᔪᓐᓇᖅᑐᑦ ᐊᒻᒪ ᐃᓚᖏᑦ 
ᐱᐅᖏᑦᑑᔪᓐᓇᕆᓪᓗᑎᒃ. ᐱᕈᖅᐸᓪᓕᐊᑎᓪᓗᑎᑦ, ᐃᓕᑉᐸᓪᓕᐊᓂᐊᖅᐳᑎᑦ. ᖃᐅᔨᒪᖁᔨᑦᑎᐊᕋᑦᑕ 
ᐱᐅᔪᓂᒃ ᐊᒻᒪ ᖃᐅᔨᒪᖁᔨᓪᓗᑕ ᐱᐅᖏᑦᑑᓂᖏᓐᓂᒃ, ᐃᓱᒪᓕᐅᕈᓐᓇᕐᓂᐊᕋᕕᑦ ᖃᐅᔨᒪᑦᑎᐊᕐᓗᑎᑦ.

 ᐃᑲᔪᖅᓯᔾᔪᑎᑦ
 ᖃᕆᑕᐅᔭᒃᑯᑦ ᐅᖓᓯᒃᑐᒧᑦ ᐱᑐᒋᐊᒥᒃ ᐊᔪᕐᓇᖏᑦᑐᑯᓗᒃ. ᐊᑦᑕᕐᓇᖏᑦᑐᒦᓪᓗᓂ ᑐᑭᖃᖅᑐᖅ 
 ᑭᓇᒃᑯᑐᐃᓐᓇᐃᑦ ᐊᑦᑕᕐᓇᖏᑦᑐᒦᓐᓂᖏᓐᓂᒃ. ᐅᑯᐊ ᑕᕝᕙ ᐃᑲᔪᖅᓯᔾᔪᑏᑦ:

  1. ᖃᐅᔨᒋᐊᕐᕕᒋᓗᒍ ᕿᑐᕐᖓᖃᖅᑐᖅ ᐅᕝᕙᓗ ᐃᓐᓇᐅᔪᖅ ᐅᒃᐱᕆᔭᐃᑦ ᓄᑖᒧᑦ 
   ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖕᒧᐊᓚᐅᖏᓐᓂᕐᓂ.
  2. ᐅᖃᖃᑎᖃᖃᑦᑕᖏᓪᓗᑎᑦ ᖃᐅᔨᒪᓐᖏᑕᕐᓂᒃ.
  3. ᓇᕿᑦᑎᖃᑦᑕᖏᓪᓗᑎᑦ ᖃᐅᔨᒪᓐᖏᑕᕐᓂᒃ.
  4. ᖃᓄᑐᐃᓐᓇᖅ ᐱᐅᒋᓐᖏᑕᕐᓂᒃ ᐱᔪᖃᖅᐸᑦ, ᐅᖃᐅᑎᓗᒍ ᐊᖓᔪᖅᑳᑦ ᐅᕝᕙᓗ 
   ᐃᓐᓇᐅᔪᖅ ᖃᐅᔨᒪᑦᑎᐊᖅᑕᐃᑦ.

ᓱᕈᓯᑦ (ᐅᑭᐅᖃᑦᑐᑦ 4-9)

ᐅᖃᐅᓯᖃᖃᑦᑕᕐᓗᑎᑦ ᐱᐅᖏᑦᑐᒥᒃ 
ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖃᖅᑐᒥᒃ
ᑕᐃᒪᓕ ᑕᑯᓐᓂᕈᕕᑦ ᐱᑐᒡᕕᖕᒥᒃ ᐱᐅᖏᑦᑑᓱᕆᔭᕐᓂᒃ, ᐅᖃᐅᔾᔨᔭᕆᐊᖃᖅᐳᑎᑦ ᐊᖓᔪᖅᑳᕐᓂᒃ ᐅᕝᕙᓗ 
ᐃᓐᓇᕐᒥᒃ ᖃᐅᔨᒪᑦᑎᐊᖅᑕᕐᓂᒃ. ᑲᑐᔾᔨᓗᓯᒃ ᐅᖃᐅᓯᕆᒐᔭᕋᑦᓯᐅᒃ ᑖᓐᓇ ᐱᐅᖏᑦᑐᖅ ᖃᕆᑕᐅᔭᒃᑯᑦ 
ᑐᑭᓯᒋᐊᕐᕕᖕᒥ ᐱᑐᒡᕕᖕᒧᑦ ᐅᕗᖓ:

 Cybertip.ca
 ᑖᓐᓇ ᐊᐅᓚᑕᐅᔪᖅ ᑲᓇᑕᒥ ᓱᕈᓯᕐᓂᒃ ᓴᐳᒻᒥᒡᓯᖅᑎᒃᑯᓐᓄᑦ ᐊᒻᒪ ᑐᓂᓯᖃᑦᑕᖅᑐᖅ 
 ᐊᑦᑕᕐᓇᖏᑦᑐᒦᑎᑕᐅᔭᕆᐊᖃᕐᓂᖏᓐᓄᑦ ᑐᓴᒐᒃᓴᓂᒃ ᐊᒻᒪ ᐃᑲᔪᖅᓯᖃᑦᑕᖅᑐᑦ 
 ᖃᓄᐃᓕᐅᕆᐊᖃᕐᒪᖔᖅᐱᑦ ᖃᕆᑕᐅᔭᒃᑯᑦ ᐅᖃᐅᓯᖃᕐᓂᐊᕐᓗᓂ ᓄᓕᐊᕐᓂᒃᑯᑦ 
 ᐱᓂᕐᓗᒐᖃᖅᑐᓂᒃ ᓱᕈᓯᕐᓂᒃ. 

https://www.cybertip.ca/app/en/Internet_safety

ᐱᐅᔪᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᑦ ᐱᑐᒡᕕᑦ
ᓱᕈᓯᕐᓄ ᐃᓕᒃᑐᑦ ᐅᑭᐅᖃᖅᑐᓄᑦ, ᐱᐅᔪᖅ ᖃᕆᑕᐅᔭᒃᑯᑦ ᐱᑐᒡᕕᖕᒧᐊᕐᓗᓂ ᐱᖃᑎᒋᓗᒍ 
ᐊᖓᔪᖅᑳᕆᔭᐃᑦ ᐅᕝᕙᓗ ᑭᓇᑐᐃᓐᓇᖅ ᖃᐅᔨᒪᑦᑎᐊᖅᑕᐃᑦ ᐅᒃᐱᕆᔭᐃᑦ. ᑲᑐᔾᔨᓗᓯᒃ, ᑕᑯᓇᒃᑲᔭᕋᔅᓯ 
ᑐᑭᓯᒋᐊᕐᕕᐅᔪᓂᒃ ᐱᑐᒡᕕᖕᓂᒃ, ᐊᒻᒪ 'ᓇᓗᓇᐃᒃᑯᓯᕐᓗᒋᑦ' ᐅᕝᕙᓗ 'ᐱᐅᒋᓂᖅᐹᕐᓄᑦ' ᐃᓕᓗᒋᑦ 
ᑕᐃᒃᑯᐊ ᐅᐸᒡᒍᔭᑎᑦ ᐱᑐᒡᕕᐅᔪᑦ ᐱᐅᒋᔭᑎᑦ. ᑖᒃᑯᐊ ᐃᓕᔪᓐᓇᖅᑕᑎᑦ ᓄᑖᒧᑦ ᑐᖅᑯᐃᕕᖕᒧᑦ 
ᐊᑎᖃᕐᓗᓂ ᐃᕝᕕᑦ ᐊᑎᖓᓂᒃ. ᑕᐃᒪᓐᓇ ᐅᖓᓯᒃᑐᒧᑦ ᐱᑐᒃᑲᓐᓂᕐᒥᒍᕕᑦ, ᐱᓯᒪᔭᕇᕈᓐᓇᕋᔭᕋᕕᒋᑦ 
ᐱᑐᒡᕕᐅᔪᑦ ᐊᑦᑕᕐᓇᖏᑦᑐᒦᓪᓗᑎᑦ ᐱᑐᒍᓐᓇᖃᑦᑕᕐᓂᐊᕋᕕᑦ. 

ᓄᑖᒥᒃ ᐱᑐᒡᕕᖕᒥᒃ ᑕᑯᒋᐊᕈᕕᑦ, ᐱᖃᑎᖃᕐᓗᑎᑦ ᐊᖓᔪᖅᑳᕐᓂᒃ ᐅᕝᕙᓗ ᐃᓐᓇᕐᒥᒃ 
ᖃᐅᔨᒪᑦᑎᐊᖅᑕᕐᓂᒃ.

ᓱᕈᓯᑦ (ᐅᑭᐅᖃᑦᑐᑦ 4-9)

